
ᐱᕙᓪᓕᐊᔪᖅ ᓴᖅᑭᖅᑕᐅᔪᖅ 

ᓴᖅᑭᖅᑕᐅᑦᓴᐅᑎᒋᒋᐊᓕᒃ 

ᐄᐳᓗ 28, 2016 

2015 ᐅᓂᒃᑳᑦ, ᓂᐲᑦ ᓵᓚᖃᖅᑐᑦ ᑕᐃᔭᐅᓂᖏᑦ! 

ᓵᓚᑦᓴᕐᓂᖅ ᐱᒋᐊᖅᑎᑕᐅᓚᐅᖅᑐᖅ ᑭᒡᒐᖅᑐᐃᔨᓄᑦ ᓄᑕᖅᑲᕐᓄᑦ ᒪᒃᑯᑦᑐᓄᓪᓗ ᐅᔾᔨᕈᓱᑦᑎᑦᓯᓂᕐᒥᑦ ᓄᑕᖅᑲᐃᑦ ᐱᔪᓐᓇᕐᓂᖏᓐᓂᑦ ᓄᑖᕐᒥᓪᓗ 

ᐊᓪᓚᕝᕕᒻᒥᑦ.  

 

ᐃᖃᓗᐃᑦ, ᓄᓇᕗᑦ ᑭᒡᒐᖅᑐᐃᔨᒃᑯᑦ ᓄᑕᖅᑲᕐᓂᑦ ᒪᒃᑯᑦᑐᓄᓪᓗ ᖁᕕᐊᓱᑦᑐᑦ ᑕᐃᓯᒋᐊᒥᑦ ᓵᓚᖃᖅᑐᓂᑦ ᐊᓪᓚᕝᕕᑎᓐᓂᑦ 2015-ᒥ ᐅᓂᒃᑳᑦ, ᓂᐲᑦ 

ᓵᓚᖃᕋᓱᐊᕐᓂᕐᒧᑦ. 2015-ᒥ ᓵᓚᖃᕋᓱᐊᕐᓂᖅ ᐱᒋᐊᖅᑎᑕᐅᓚᖅᑐᖅ ᑲᓇᑕᒥ ᓄᑕᖅᑲᕐᓄᑦ ᐅᓪᓗᖓᓂᑦ, ᓅᕙᐃᒻᕙ 20, 2015, ᐱᓕᕆᑎᑦᓯᓪᓗᑕᓗ 

ᓯᕗᓪᓕᖅᐹᖅᒥᑦ ᑎᑎᕋᕐᓂᕐᒧᑦ ᓵᓚᖃᕋᓱᐊᖅᑎᑦᓯᓂᕐᒥᑦ ᐃᒪᐃᑦᑐᒥᑦ “ᐱᔪᓐᓇᕐᓂᕐᒥᑦ ᐃᓕᖅᑯᓯᕐᒥᑦ.” ᓵᓚᖃᕋᓱᐊᕈᑏᑦ ᐊᔾᔨᒌᖏᑦᑑᓚᐅᖅᑐᑦ 

ᑎᑎᖅᑐᒐᕐᓂᑦ ᓇᒻᒥᓂᖅ ᐅᖃᐅᓯᑦᓴᖏᓐᓂᑦ ᑕᓕᖅᐱᐊᓂᑦ ᓇᐃᑦᑐᓂᑦ ᓇᐃᑦᑐᓂᑦ ᐅᓂᒃᑳᓕᐅᕐᓂᕐᒧᑦ. ᐱᖓᓱᑦ ᓵᓚᖃᓚᐅᖅᑐᑦ ᐊᑕᐅᓯᕐᓗ 

ᐃᓪᓗᕈᓯᖅ ᐃᓚᒋᔭᐅᔪᓂᕐᒧᑦ ᓵᓚᖃᕐᓂᕐᒧᑦ ᓂᕈᐊᖅᑕᐅᓚᐅᖅᑐᖅ ᑭᒡᒐᖅᑐᐃᔨᓄᑦ ᓄᑕᖅᑲᕐᓂᑦ ᒪᒃᑯᑦᑐᓄᓪᓗ ᐊᓪᓚᕝᕕᖓᑕ ᑲᑎᒪᔨᖏᓐᓄᑦ 

ᑐᓂᔭᐅᓯᒪᔪᓄᑦ ᓄᑕᖅᑲᕐᓄᑦ ᒪᒃᑯᑦᑐᓄᓪᓗ ᓄᓇᕘᒥᑦ.  

“ᐃᖅᑲᓇᐃᔭᖅᑎᒃᑲ ᐅᕙᖓᓗ ᐅᐱᒍᓱᓪᓚᕆᓚᐅᖅᑐᒍᑦ ᐃᓘᓐᓇᖏᓐᓂᑦ ᓵᓚᖃᕋᓱᐊᖅᑐᓂᑦ ᐱᓚᐅᖅᑕᑎᓐᓂᑦ. ᓇᓗᓇᖏᑦᑐᖅ ᒪᒃᑯᑦᑐᑦ ᓄᓇᕗᒻᒥᐅᑦ 

ᐅᐱᒍᓱᓪᓚᕆᓐᓂᖏᓐᓂᑦ ᐃᓕᖅᑯᓯᖏᓐᓂᑦ ᓱᓕᔪᖅᓴᖅᓱᑎᓪᓗ ᐱᔪᓐᓇᕐᓂᖃᕆᐊᑦᓴᖅ ᐱᓕᒻᒪᑦᓴᐅᑎᒋᒍᓐᓇᕆᐊᖏᓐᓂᑦ,” ᑭᒡᒐᖅᑐᐃᔨ ᓄᑕᖅᑲᕐᓂᑦ 

ᒪᒃᑯᑦᑐᓄᓪᓗ ᓯᐅᓕ ᒪᒃᓃᕈ-ᒧᓚᒃ ᐅᖃᖅᑐᖅ.   

2015-ᒥ ᓵᓚᖃᖅᑐᑦ ᐅᑯᐊ: 

 ᑖᓄ ᑲᓪᓗᒃ − ᖃᐅᓱᐃᑦᑐᕐᒥᑦ - ᓵᓚᓕᒃ ᐃᓕᓐᓂᐊᓕᕋᑖᖅᑐᓄᑦ ᖁᕝᕙᓯᓐᓂᓕᓐᓄᑦ 3  
 ᕙᐃᕈᐊᓐ ᕉᑖᕝ − ᐅᖅᓱᖅᑑᖅᒥᑦ - ᓵᓚᓕᒃ ᖁᕝᕙᓯᓐᓂᓕᓐᓂᑦ 4-ᒥ ᖁᕝᕙᓯᓐᓂᓕᓐᓄᑦ 7-ᒧ  
 ᓯᐅᕋ ᓵᒋᐊᖅᑐᖅ − ᑭᒻᒥᕈᒻᒥᑦ − ᓵᓚᓕᒃ ᖁᕝᕙᓯᓐᓂᓕᓐᓂᑦ 8-ᒥ  ᖁᕝᕙᓯᓐᓂᓕᓐᓄᑦ 12-ᒧ 
 ᓇᑦᓯᓕᑦ ᐃᓕᓐᓂᐊᕐᕕᐅᑉ ᐃᓪᓗᕈᓯᖓ - ᑕᓗᕐᔪᐊᕐᒥᑦ − ᓵᓚᓕᒃ ᐃᓪᓗᕈᓯᖓ ᐃᓚᒋᔭᐅᓚᐅᕐᓂᖓᓄᑦ  

 
ᑐᑭᓯᒋᐊᑲᓐᓂᕈᓐᓇᖅᑐᑎᑦ 2015-ᒥ ᓵᓚᓕᓐᓂᑦ ᑐᓂᖅᑯᓯᐊᖏᓐᓂᓪᓗ ᑭᒡᒐᖅᑐᐃᔨᓂᑦ ᓄᑕᖅᑲᕐᓄᑦ ᒪᒃᑯᑦᑐᓄᓪᓗ ᐃᑭᐊᖅᑭᕕᖓᓂᑦ: 

www.rcynu.ca 

ᒥᑦᓵᓄᑦ ᑭᒡᒐᖅᑐᐃᔩᑦ: ᑭᒡᒐᖅᑐᐃᔨᖏᑦ ᓄᑕᖅᑲᕐᓂᑦ ᒪᒃᑯᑦᑐᓄᓪᓗ ᐊᓪᓚᕝᕕᖓ ᓴᐳᔾᔨᔨᐅᕗᑦ ᐅᔾᔨᕈᓱᑦᑎᑦᓯᑦᓱᑎᓪᓗ ᐱᔪᓐᓇᐅᑎᖏᓐᓂᑦ 

ᓄᓇᕗᒻᒥᑦ ᓄᑕᖅᑲᐃᑦ ᒪᒃᑯᑦᑐᐃᓪᓗ. ᑭᒡᒐᖅᑐᖅᑕᕗᑦ ᓂᐱᖏᑦ ᖃᓄᐃᓐᓂᐅᔪᓄᑦ ᐊᑦᑐᐃᓂᖃᓲᓂᑦ ᓇᓗᓇᐃᖅᓯᓂᕐᒥᓪᓗ ᒐᕙᒪᒃᑯᑦ ᓄᓇᕗᒻᒥᑦ 

ᓴᐳᔾᔨᒪᖔᑕ ᓯᕗᒧᐊᑦᑎᑦᓯᓂᕐᒥᓪᓗ ᐱᔪᓐᓇᐅᑎᖏᓐᓂᑦ ᐱᔪᒪᓂᖏᓐᓂᓪᓗ.  

ᑐᑭᓯᒋᐊᑲᓐᓂᕈᒪᒍᕕᑦ: 

ᐅᑏᕈ ᓂᐅᓴᓐ 

ᐊᐅᓚᑦᓯᔨ ᑐᓴᐅᒪᔪᓕᕆᓂᕐᒧᑦ ᑭᒃᑯᑐᐃᓐᓇᕐᓂᓪᓗ ᐅᔾᔨᕈᓱᑦᑎᑦᓯᓂᕐᒥᑦ 

ᑭᒡᒐᖅᑐᐃᔩᑦ ᓄᑕᖅᑲᕐᓂᑦ ᒪᒃᑯᑦᑐᓂᓪᓗ 

867-975-5096 / 867-222-0531(cell) 

onelson@rcynu.ca 

-###- 


